
Upphaf og undirbúningur

☐ Tilnefning/ráðning ábyrgðaraðila innleiðingar farsældarlaga hjá sveitarfélagi/stofnun
· Skýra þarf vel umboð og skyldur ábyrgðaraðila innleiðingar farsældarlaganna. Hann þarf að hafa tíma og svigrúm frá öðrum verkefnum ef hann starfar nú þegar hjá sveitarfélagi/stofnun. Hlutverk ábyrgðaraðilans getur m.a. falið í sér:
· Skipulag og yfirsýn á stöðu innleiðingar farsældar. 
· Stofnun, stjórn og ábyrgð á stýrihópi innleiðingar farsældar. 
· Umboð og leyfi til að beita sér og draga ólíka aðila frá ólíkum sviðum sveitarfélags/stofnunar að borðinu.
· Að vera í góðum tengslum við farsældarsvið BOFS, m.a. um ráðgjöf vegna verkefna sem tengjast innleiðingu farsældar og taka þátt í reglulegum fundum fyrir innleiðingarstjóra farsældar. 
· Að vera í góðum tengslum við aðra aðila vegna innleiðingar farsældarlaganna t.d. fagnefndir, sveitarstjórn, verkefnastjóra ólíkra stofnana og hagaðila.
· Daglegan rekstur farsældar, m.a. skráningu tölulegra upplýsinga um fjölda mála í samþættingu þjónustu.

☐ Myndun stýrihóps innleiðingar farsældarlaga hjá sveitarfélagi/stofnun
· Mælt er með því að fulltrúar í stýrihópnum hafi fjölbreyttan bakgrunn en komi ekki eingöngu frá einu málefnasviði. Uppbygging teymisins getur t.a.m. verið með eftirfarandi bakgrunn: 
· Skóla- og fræðslumál (leik-, grunn- og framhaldsskóli), félagsþjónusta, barnavernd, frístund og félagsmiðstöðvar, sveitar- eða bæjarstjórn, yfirstjórn heilsugæslu/heilbrigðisumdæmis eða stjórnendateymi stofnana, ung- og smábarnavernd, lögreglu, aðrir almennir þjónustuveitendur sem sinna t.d. íþrótta- og æskulýðsstarfi o.fl.
· Helstu verkefni stýrihóps eru m.a.: 
· Að fylgjast með stöðu innleiðingar, vinna að tillögu að aðgerðaáætlun og bera undir sveitarstjórn/stofnun, fylgja eftir samþykktri aðgerðaáætlun, fylgjast með úthlutun fjármagns o.fl.

☐ Skoða og skýra þjónustusamninga, byggðasamlög og samvinnusamninga ef þeir eru til staðar
· Ef tilefni er til þarf að skoða þjónustusamninga við einkaaðila, samstarfssamninga sveitarfélaga og samþykktir byggðasamlaga til að skýra hlutverk hvers og eins við innleiðingu farsældarlaganna og vinnu með börn og fjölskyldur þeirra. 
· Dæmi: Samningur milli sveitarfélaga um vinnslu mála í barnavernd, skóla og/eða félagsþjónustu, þjónustusamningar milli heilbrigðisstofnana o.fl.
· Skýra þarf vel hlutverk hvers og eins og hver ber ábyrgð á hverju í þjónustu við börn. 
☐ Stofna til víðtæks samráðs allra þeirra sem skipuleggja og veita þjónustu við börn innan sveitarfélags/stofnunar
· Boða til fundar þar sem allir í sveitarstjórn/stjórnum stofnana og þeir sem sjá um að skipuleggja og veita þjónustu við börn koma saman. Hér er markmiðið að tryggja eignarhald allra þeirra sem að verkefninu koma. Mælt er með því að skoða vel mynd 1 í handbókinni til að fá betri yfirsýn yfir alla aðila. Reynsla sveitarfélaga hefur sýnt að góð samvinna þjónustuveitenda og þeirra sem veita almenna þjónustu strax í upphafi hefur jákvæð áhrif á innleiðingu farsældar. Á fundinum er gagnlegt að: 
· Kynna ábyrgðaraðila innleiðingar og stýrihóp, hlutverk og umboð.
· Fræða um farsældarlögin, ábyrgð og skyldur sveitarfélags/stofnunar og þjónustuveitenda.
· Opna á umræðu um ávinning og áskoranir sem tengjast innleiðingu farsældar.
· Leggja mat á hvernig þörfum barna og foreldra er mætt í dag.
· Leggja mat á hindranir í stjórnsýslu sem geta flækt samvinnu á milli deilda/sviða þegar kemur að þjónustu við börn og foreldra.
· Skoða boðleiðir á milli sviða/deilda.
· Skoða og skilgreina samstarf, hlutverk og ábyrgð í núverandi skipulagi.
· Kynna næstu skref í innleiðingu farsældar hjá sveitarfélagi/stofnun.

